
Sasoedanja brenti perang.








sama orang Rus aken melabrak pada negri Toerki. Di sana sini rahajat Christen jang lebi doeloe taloek pada Toerki telah berontak dan bikin hoeroe hara. Djoega ada banjak orang Moslim maoeoesir kaoem karadja'an dan angkat Sultan laen, soepaja ini Radja baroe nanti bisa bales sakitnja bangsa Toerki jang soeda dapet soesa serta nista'an besar dalem prang jang terkoetoek.



Poen rahajat Skipi di Albanie soeda djadi mara pada Sultan Abdoel Hamid jang ditoedoe soeda
djoeal negri pada moesoe, pada orang Christen. Iaorang sanget penasaran Toerki moesti kala prang dalem keada'an begitoe hina. Iaorang bilang, kaloe satoe Sultan jang gaga doedoek ditachta karadja'an di Konstantinopel, nistjaja Toerki tiada nanti bisa kala prang, kendati kawanan moesoenja ada doea kali lebi besar dari jang sebagimana soeda masoek di Toerki.



Hal Toerki kala prang soeda membikin mara djoega pada orang-orang Moslim di Bosnië dan
Herzegowina, jang dikapalaken oleh Hadji Lojah. Sasoedanja ini kapala pembrontak djato di tangannja orang Oostenrijk baroelah itoe doea provincie taloek kombali pada Toerki.



Rahajat Skipi di Albanie soeda djadi mara djoega,sebab Sultan Toerki tiada maoe bantoe rahajat Moslim berprang pada Oostenrijk dan biarken laen orang tjampoer tangan dalem itoe
perkara prang. Sekarang rahajat Skipi djadi tjoeriga hati dan kwatir Sultan Toerki nanti djoeal

